
Вітаем вас у Амбасадзе Злучаных Штатаў Амерыкі ў Мінску. Гэта амбасада
з'яўляецца адной з 250 амерыканскіх дыпламатычных місій, якія
прадстаўляюць інтарэсыЗлучаныхШтатаў і дапамагаюць грамадзянамЗШАпа
ўсім свеце. Амбасада прадстаўляе Ўрад ЗША ў Беларусі. Яе ўзначальвае
пасол, які прызначаецца Прэзідэнтам Злучаных Штатаў, зацвярджаецца
Сенатам ЗША і прызнаецца беларускім урадам у якасці прадстаўніка Злучаных
Штатаў у Беларусі. Дыпламатычны персанал амбасады складаецца з іншых

амерыканскіх супрацоўнікаў, якія выконваюць разнастайныя важныя абавязкі, такія як
ажыццяўленне кантактаў з беларускім урадам і грамадствам, выдача віз беларускім
грамадзянам дзеля паездак у Злучаныя Штаты, дапамога амерыканскім грамадзянам, а
таксама забеспячэнне дзейнасці амбасады. У ажыццяўленні гэтых функцый амерыканскаму
персаналудапамагаюцьбеларускія супрацоўнікі амбасады.

Галоўная мэта амбасады - спрыяць стварэнню больш бяспечнага, дэмакратычнага і
квітнеючага свету для амерыканскага народа і міжнароднай супольнасці. Амбасада імкнецца
рэпрэзэнтаваць і прапагандаваць каштоўнасці свабоды і дэмакратыі, а таксама спрыяць
умацаванню сувязяў паміж амерыканскім і беларускім народамі. Амбасада імкнецца да больш
шчыльнага супрацоўніцтва з усімі слаямі беларускага грамадства па шырокім коле пытанняў, у
тым ліку барацьбе з хваробамі, міжнароднай злачыннасцю і глабальным тэрарызмам.
Злучаныя Штаты паважаюць суверэнітэт і незалежнасць Беларусі і імкнуцца да эфектыўнага
партнёрства ў гэтымузаемазалежнымсвеце.

Пасол Джордж Крол

АМЕРЫКА
ІНФАРМАЦЫЙНЫ БЮЛЕТЭНЬ АМБАСАДЫ ЗЛУЧАНЫХШТАТАЎ АМЕРЫКІ Ў БЕЛАРУСІ

Зварот Пасла Джорджа Крола
да чытачоў бюлетэня “Амерыка”

З Днём Перамогi!
Заява Пасла Джорджа Крола ад 5 мая 2005 г.

Aд iмя Амба с ады
Злучаных Штатаў
Амерыкi ў Беларусі i

амерыканскага народа я б
хацеў павiншаваць усiх
ветэранаў Беларусi тых, хто
шэсцьдзесят год таму здабыў
нашу вялiкую сумесную
перамогу над фашызмам.

Вайна аб'яднала амерыканцаў
i беларусаў у неверагоднай барацьбе супраць
фашызму. Усе амерыканцы памятаюць i шануюць
шматлiкiя ахвяры сярод салдатаў, маракоў i
лётчыкаў саюзных войскаў на розных франтах
вайны. Мы памятаем i аб гераiчнай дзейнасцi
шматлiкiх партызанскiх атрадаў i цывiльнага
насельнiцтва Еўропы, якiя працягвалi змагацца
нават у цяжкiх умовах акупацыi. Амерыканцы
асаблiва памятаюць тыя велiзарныя страты, якiя ў
той вайне панёс беларускi народ. Мы ўшаноўваем
не меншую смеласць, з якой беларусы змагаліся за

свае дамы і свабоду ў жудасных
умовах акупацыі. Амерыканцы
памятаюць шматлікія нявінныя
ахвяры канфлікту і акупацыі на
беларускай зямлі. Няхай жа нашы
краіны яшчэ раз паклянуцца быць
еднымі і пільнымі супраць сіл
нянавісці і нецярпімасці, падобных на
тыя, што захапілі Еўропу і значную
частку свету шэсцьдзесят гадоў таму.

Мысхіляем галовыў знакпамяці і ўшанавання ўсіх
ахвяраў вайны на беларускай тэрыторыі, тых
беларусаў, якія аддалі жыцці, змагаючыся за сваю
радзіму, тых ветэранаў, якіх больш няма сярод нас.
Усім ветэранам, якія сталі сведкамі вялікага дня
перамогі і зараз па-ранейшану з намі як жывыя
прыклады выключнага патрыятычна га
самаахвяравання і гонару, мы кажам словы
ўдзячнасці і прызнання вашай славы і смеласці.
Сасвятам!ЗДнёмПерамогі!



Кандаліза Райс
выказалася наконт Беларусі
На прэс-канферэнцыі пасля сустрэчы
міністраў замежных спраў краін НАТА

АМЕРЫКА

Увечары 17 сакавіка намеснік пасла ЗША ў
Беларусі Канстанс Фліпот трымала прамову
на ўрачыстай вечарыне з нагоды публікацыі

новай кнігі аб амерыканскай дапамозе Беларусі пасля
Першай сусветнай вайны. Гэтая кніга, якую напісаў
дырэктар беларускай службы Радыё Свабода
Аляксандр Лукашук, распавядае пра дзейнасць
Амерыканскай адмiнicтрацыi дапамогі (АРА) ў
тагачаснай Беларусі з 1921 па 1923 год. Пад
кіраўніцтвам Герберта Гувера АРА накарміла каля
адзінаццаці мільёнаў чалавек і вакцынавала больш за
сем мільёнаў. З 1929 па 1933 гады Гувер быў абраны
прэзідэнтамЗША.

У сваёй прамове намеснік пасла прывяла словы
Гувера, што характэрызуюць яго місію ў Савецкім
Саюзе: “Дваццаць мільёнаў чалавек галадуюць. Не
зважаючы на палітыку, іх трэба накарміць.”
Спадарыня Фліпот гаварыла па-беларуску і вельмі
паспяхова! Пасля яе прамовы таксама выступілі
гісторыкі і акадэмікі, якія расказалі аб місіі АРА; іх
каментарыі суправаджаліся
гуказапісамі прамоў Гувера, а
таксама беларусаў, якія
п а м я т а ю ц ь а б г э т а й
ініцыятыве.

Падзея шырока асвятлялася
Радыё Свабода, а таксама
н е к а т о р ы м і і н ш ы м і
н е з а л ежным і с род кам і
масавай інфармацыі.

Намеснік пасла звярнулася да удзельнікаў
сустрэчы з нагоды публікацыі кнігі
аб амерыканскай дапамозе Беларусі

Дзяржсакратар ЗША Кандаліза Райс
звярнула ўвагу беларускага ўрада на тое,
што “з а яго д зеянням і сочыць
міжнародная супольнасць, іштоБеларусь

- гэта не цёмны куток, у якім дзеянні могуць застацца
незаўважанымі і неатрымацьводгуку.”

Пад час прэс-канферэнцыі ў Вільнюсе пасля сустрэчы
міністраў замежных спраў краін НАТА Райс паведаміла, што
абмяркоўвала са сваімі калегамі па альянсе шляхі падтрымкі
дэмакратызацыі ў Беларусі. Райс таксама адзначыла, што
сустракалася з “некалькімі прадстаўнікамі грамадзянскай
супольнасці Беларусі”, а таксама з Вярхоўным прадстаўніком ЕС
па знешняй і абароннай палітыцы Хаўерам Саланай і міністрам
замежных спраў Літвы Антанасам Валіонісам, каб абмеркаваць
“імкненне да дэмакратычных зменаў у Беларусі, а таксама шляхі
падтрымкі тых, хто імкнецца ажыццявіць гэтыя змены.”

Выбары 2006 года ў Беларусі ўяўляюць сабой “выдатную
магчымаць для міжнароднай супольнасці засяродзіць увагу на
неабходнасці правядзення свабодных і справядлівых выбараў у
Беларусі,” адзначылаДзяржсакратар.

“Не Злучаным Штатам указваць народам, якім чынам
рэалізоўваць сваё імкненне да свабоды” сказала яна.Тымнеменш,
Злучаныя Штаты і Еўрапейскі Саюз “могуць трымаць у цэнтры
ўвагі тыя месцы, дзе людзям усё яшчэ адмаўляюць у свабодзе,”
падкрэсліла Райс. “Мы можам вынесці гэта на міжнародную
павестку. Мыможам настойваць на пэўных нормах паводзін, якіх
павінен прытрымлівацца любы ўрад у любым месцы планеты,
уключаючынормыпаводзін прыправядзенні выбараў.”

“НародБеларусі павінен будзе сам вызначыцца наконт таго, як
рухацца наперад,” адзначыла Дзяржсакратар. “Аднак асноўнае
тут у тым, што людзі павінны мець магчымасць пратэставаць,
выказваць свае думкі, павінны існаваць свабодныя сродкі масавай
інфармацыі.”

ка н ц э р т
Еўрапейскага
аркестра арміі

ЗША, арганізаваны
с у м е с н а
М і н і с т э р с т в а м
Абароны Рэспублікі
Беларусь і Амбасадай
Злучаных Штатаў
Амерыкі, адбыўся

.

красавіка ў Палацы

АфіцэраўуМінску
Для Амбасады ЗША гэты канцэрт, на якім прысутнічала

вялікая колькасць ветэранаўВялікайАйчыннай вайны, стаў
пачаткам святкавання 60-й гадавіны перамогі ў Еўропе.
Рэпертуар амерыканскага аркестра складаўся з твораў
самых розных жанраў - ад класікі да рок-н-рола і джаза, а

некаторыя кампазіцыі для біг-бэнду нагадвалі прысутным
абдалёкіх ваенныхчасах.

Напрыканцы канцэрту да Еўрапейскага Аркестра Арміі
ЗША далучыўся Узорна-паказальны аркестр Узброеных
Сіл Рэспублікі Беларусь, разам з якім былі выкананы
некалькі твораў, у тым ліку беларуская “Лявоніха” і “Дзень
Перамогі”.
У звароце да гледачоў Пасол ЗША Джордж Крол сказаў:

“Мне асабліва прыемна, што сярод нашых ганаровых
гасцей сёння прысутнічаюць ветэраны Савецкіх войскаў.
Гэтыя героі, жанчыны і мужчыны, разам са сваімі
таварышамі з саюзных войскаў, дапамаглі прынесці
вялікую перамогу. Таму сёння мы разам з Еўрапейскім
аркестрам Арміі ЗША хацелі б вітаць вас і аддаць даніну
павагі ўсім нашым ганаровым ветэранам. Няхай іх
самаахвярнасць і адданасць свайму абавязку і доблесці
працягваюць натхняць усіх нас і будучыя пакаленні

Ваенныя аркестры ЗША і Беларусі разам
выканалі “Дзень Перамогі”



Даяна Уокер, фотажурналіст
ж урна ла “Тайм ” , я к ая
н а п р а ц я г у 2 0 г а д о ў
фатаграфавала гаспадароў

Белага Дома, прывезла ў Мінск
выставу сваіх фотаработ. На гэтых
з д ы м к а х м о ж н а ў б а ч ы ц ь
амерыканск іх прэз ідэнтаў у
нефармальнай абстаноўцы, якімі іх
ніколі не паказваюць тэлевізійныя
навіны і газетныя фотаздымкі. На адкрыцці выставы,
якое адбылося 2 красавіка, да гасцей звярнуліся
намеснік пасла ЗША Канстанс Фліпот і дырэктар
бібліятэкі імя Пушкіна, дзе выстава праходзіла да 11
сакавіка.

Пад час свайго візіту ў Мінск Даяна Уокер правяла
некалькі лекцый, на якіх расказала аб сваёй працы ў
якасці фотажурналіста ў Злучаных Штатах Амерыкі і
прадставіла слайд-шоу сваіх фатаграфій. Яна
сустрэлася з журналістамі,фатографамі, студэнтамі і
выпускнікамі амерыканскіх акадэмічных праграм
абмену. Даяна Уокер паспела пазнаёміцца з
беларускімі фатографамі, наведаць некалькі
мясцовых фотастудый і абмяняцца фотаздымкамі з
некаторымі з іх.

ПУБЛІЧНАЕ І ПРЫВАТНАЕ
Д А Я Н Ы У О К Е Р

Прафе с ар Чарль з
Ансбакер, дырыжор
і з а с н а в а л ь н і к

Boston Landmarks Orchestra,
у трэці раз наведаўМінск з 2
п а 9 к р а с а в і к а , к а б
працягнуць супрацоўніцтва
з Дзяржаўным сімфанічным
аркестрам Беларусі, якое
пачалося яшчэ ў 1997 годзе.

Пасля шасці дзён напружаных рэпетыцый з беларускімі
музыкантамі і маладым скрыпачом з Манака Давідам
Гершовічам, Ансбакер дырыжыраваў канцэртам, у які
ўвайшлі “Планеты” Холста, “Адажыа для струннага
аркестра” Барбера, якое было прысвечана памяці Яна
Паўла Другога, а таксама іншыя творы. Канцэрт быў
арганізаваны Беларускай дзяржаўнай філармоніяй пры
падтрымцы Амбасады ЗША і праводзіўся ў межах
Міжнароднага музычнага фестывалю “Мінская вясна-
2005”. У нядаўна адноўленай вялікай канцэртнай зале
Белдзяржфілармоніі прысутнічалі больш за 600 чалавек.
Пад час свайго візіту ў Мінск Чарльз Ансбакер таксама
ўзяў удзел у круглым стале “Кіраванне і дырыжыраванне
аркестрамі ў Злучаных Штатах Амерыкі”, дзе абмяняўся
думкамі з беларускімі дырыжорамі і кіраўнікамі аркестраў.

Амерыканскі дырыжор
выступіў з мінскім аркестрам

Выс т а ва з т а кой
назвай адкрылася 18
красавіка ў Мінскай

гарадской бібліятэцы імя
Пушкіна . На ёй былі
прадст аўлены работы
беларускага фотамастака
Юрыя Плюшчава , які
ажыццявіў гэты праект пры

падтрымцы Амбасады Злучаных Штатаў Амерыкі ў
Беларусі.
У сваім звароце да наведвальнікаў выставы пасол ЗША
Джордж Крол адзначыў, што “амерыканцы, як і ўся
сусветная супольнасць, па-ранейшаму памятаюць 26
красавіка 1986 года, дату трагедыі на Чарнобыльскай
атамнай электрастанцыі. Яна аказала знішчальнае
ўздзеянне на некаторыя рэгіёны Беларусі, Украіны і
Расійскай Федэрацыі. Гэтую падзею немагчыма сцерці з
нашайпамяці”. “Краінысвету ніколі не павінны забывацца
на ахвяр Чарнобыля. Яны мусяць разам працаваць дзеля
таго, каб мы больш ніколі не сутыкаліся з ядзернай
аварыяй,” сказаўпасол.
Юрый Плюшчаў рабіў фатаграфіі ў раёнах Гомельскай
вобласці, якія найбольш пацярпелі ад радыяктыўнага
забруджвання. Апісваючы мэту гэтага праекта,
фотамастак сказаў, што ён спрабаваў “паказаць, як
Чарнобыль пакінуў свой след на гэтай зямлі” і “нагадаць
свету пра тое, як шмат мы страцілі і як гэта адбілася на
тысячах і тысячах людзей цяпер і на многія пакаленні ў
будучыні”.

“У пошуках Чарнобыля”

АМЕРЫКА



Злучаныя Штаты прызналі Беларусь у якасці незалежнай суверэннай
дзяржавы ў снежні 1991 года. Афіцыйныя дыпламатычныя адносіны
былі ўсталяваныя ў студзені 1992 года, тады ж пачала сваю работу

амерыканская Амбасада. Першым амерыканскім паслом быў прызначаны
Дэвід Суорц. Амбасада і консульскі аддзел знаходзяцца на тэрыторыі
былой рэзідэнцыі камандуючага Беларускай ваеннай акругай. Аддзел
інфармацыі, адукацыі і культуры Амбасады ЗША размешчаны ў
гістарычнымВерхнімгорадзе.

Цяперашні, пяты па ліку, пасол ЗлучаныхШтатаў, Джордж Крол - кар'ерны
дыпламат. Ён быў прызначаны на пасаду пасла ў Беларусі Прэзідэнтам
Джорджам Бушам і прыняў на сябе кіраўніцтва Амбасадай ЗША восенню
2003 года.

Амбасада Злучаных Штатаў Амерыкі
вул. Старавіленская 46,

220002, Мінск, Беларусь
Тэлефон: (017) 210-12-83
Факс: (017) 234-78-53

E-mail: webmaster@usembassy.minsk.by
Web site: www.usembassy.minsk.by

ддзел інфармацыі, адукацыі і культуры Амбасады ЗША ў Мінску
імкнецца спрыяць добрым двухбаковым адносінам праз
забеспячэнне доступу да інфармацыі,культурныямерапрыемствы і

адукацыйныя абмены. У яго ўваходзяць Аддзел работы са СМІ, Праграма
малых грантаў Камісіі па дэмакратыі, Аддзел культуры і акадэмічных
абменаў, а таксама Інфармацыйны цэнтр, што адкрыты для беларускіх
грамадзян, якія жадаюць пашырыць свае веды аб Злучаных Штатах.
Аддзел інфармацыі, адукацыі і культуры штогод накіроўвае шмат
беларусаў у ЗША па праграмах каротка- і доўгатэрміновых абменаў. Ён
праводзіць вялікую колькасць мерапрыемстваў, якія даюць магчымасць
беларусам і амерыканцам абмяняцца вопытам.Дадатковую інфармацыюаб
аддзеле інфармацыі, адукацыі і культуры можна атрымаць на вэб-сайце
www.usembassy.minsk.by

Аддзел інфармацыі, адукацыі і культуры
Амбасада ЗША
Вул. Герцэна, 2А

220030 Мінск, Беларусь
Тэл. (017) 217-04-81
Факс: (017) 211-03-84

А

Інфармацыйны цэнтр: (017) 211-06-76
Праграма малых грантаў: (017) 211-05-67

Консульскі аддзел Амбасады ЗША разглядае заявы ад грамадзян
Беларусі на атрыманне віз на ўезд у Злучаныя Штаты, а таксама
займаецца пытаннямі інфармавання і абароны грамадзян ЗША, якія

знаходзяцца ўБеларусі.

Консульскі аддзел прымае заявы на неімігранцкія візы з панядзелка па
пятніцу з 9:00 да 10:30 толькі па папярэднім запісе. Кандыдаты праходзяць
інтэрв'ю ў той жа дзень з 14:30 да 16:30. Мы рэкамендуем кандыдатам
падаваць заявы на выдачу віз як мінімум за два тыдні да запланаванай даты
ад'езду ў ЗША. Візавую анкету можна атрымаць у консульскім аддзеле
бясплатна ў любы працоўны дзень з 8:30 да 8:45 альбо з 14:30 да 14:35 у
ахоўнікаў консульскага аддзелу. Анкета таксама знаходзіцца на вэб-сайце
Амбасады: www.usembassy.minsk.by.

Консульскі аддзел Амбасады ЗША
вул. Старавіленская, 46

220002, Мінск
Рэспубліка Беларусь
Факс: (017) 217-71-60

E-mail: ConsularMinsk@state.gov

Консульскі аддзел

Амбасада ЗША ў Беларусі

Аддзел інфармацыі, адукацыі і культуры

Спісу нейкіх пэўных дакументаў, якія
патрабуюцца для атрымання візы, не існуе.
Аднак, згодна з Законам аб іміграцыі і

грамадзянстве ЗША, кожны, хто звяртаецца па
неіміграцыйную візу, павінен разглядацца як
імігрант,які збіраецца застаццаў ЗлучаныхШтатах.
Закон ускладае клопат аб прадастаўленні доказаў
аб адсутнасці намеру імігрыраваць у ЗША на таго,
хто звяртаецца па візу. Іншымі словамі, той, хто
звяртаецца па візу, павінен быць гатовы
прадаставіць доказы моцных сямейных ,
эканамічных і сацыяльных сувязяў з краінай
пражывання, якія б прымусілі яго вярнуцца ў
Беларусь. Напрыклад, у падтрымку сваёй заявы
чалавек, які звяртаецца па візу, можа прадаставіць
дакументы, якія сведчаць аб тым, што ён валодае
кватэрай, альбо ў яго ёсць праца ці іншая крыніца
стабільнага даходу,што ён жанаты (замужам) і мае
дзяцей. Тым не менш, прадастаўленне большай
колькасці дакументаў не азначае, што віза будзе
выдадзена аўтаматычна. Перад тым, як прыняць
рашэнне, консульскі супрацоўнік разглядае
сітуацыю кожнага асобнага чалавека, які
звяртаецца па візу ў комплексе, з улікам усіх
вядомыхямуабставінаў.

Пытанне да консула

Якія дакументы трэба прадаставіць,
каб атрымаць візу?

Восьмы “Амерыканскі куток” у Беларусі

На д з в ы ч а й н ы і
паўнамоцны пасол
ЗША у Беларусі

Джордж Крол 17 лютага
а ф і ц ы й н а а д к р ы ў
Ам е рыка н с к і к у то к у
Віцебскай цэнтральнай
б і б л і я т э ц ы з а м е ж н а й
літаратуры. У сваёй прамове
на афіцыйнай цырымоніі пасол Крол абвясціў аб рашэнні
перадаць бібліятэцы падарунак - друкаваныя і электронныя
матэрыялы на суму больш за 22 тысячы долараў. Гэта ўжо
трэці падобны падарунак, які Амбасада ЗША зрабіла гэтай
бібліятэцы.
Пасля афіцыйнай цырымоніі, пасолКрол узяў удзел у прыёме
разам з прадстаўнікамі мясцовай улады, сябрамі бібліятэкі і
членаміАнглійскагаклуба, які тамзнаходзіцца.

АМЕРЫКА

Пад час прыёму з нагоды Дня Зямлі, які адбыўся 22
красавіка, пасол Джордж Крол звярнуўся да яго
ўдзельнікаў - беларускіх акадэмікаў, пісьменнікаў,

вучоных, спецыялістаў па экатурызму і іншых асоб,
дзейнасць якіх звязаная з экалогіяй і навакольным
асяроддзем.

У сваёй прамове пасол Крол адзначыў, што святкаванне Дня
Зямлі ў ЗлучаныхШтатах сведчыць аб тым, што экалагічныя
веды з'яўляюцца часткай самасвядомасці амерыканцаў. “Гэта
сфера, дзе амерыканцы і беларусы падзяляюць агульныя
мэты,” адзначыў пасол і заклікаў да “больш цеснага
супрацоўніцтваў захававанні неацэнныхдароўпрыроды.”

Госці азнаёміліся з шэрагам публікацый аб палітыцы і
дзейнасці ЗША ў галіне абароны навакольнага асяроддзя, а
таксама ўзялі ўдзел у экскурсіі па Інфармацыйным цэнтры
Аддзела інфармацыі, адукацыі і культуры.

Прыём з нагоды Дня Зямлі

